
Jisua Babil-kou Nujahwjanai bijahao mabrwi bijirdwng?

“Bini unao gongsni kuri gwnang sa-sni arfofwrni sasea angniao fwinanwi hwnbai, “Fwi,
mung dangka nwti hinjaoa, be jabai, gwhang dipfwrni katiao luhjanai gedert nwgwra
mabwrwi sajai hwjagwn, bekou ang nwngnw dintigwn. Bini unao ang jiuao tanai somao arfoa angkou
maru gwran fwtarbariao dwidenlangbai, arw angw sase hinjaokou gwja junarni sayao jobai tanai nubai.
Be junarni sayao Iswrkou nindinai gwbang mungfwr lirnai dong, arw hiha mwnsni koro arw gongji
gongfwr dong. Be hinjaoa fantao arw gwja rongni kosabfwr gandwng; arw sona, dam gwsa ontai arw
manekni olongkarfwr ganfopdwng mwn. Bini akaiao mugwijanai arw jinaharini sua mungafwrjwng
Swfungjanai sonani gongse kuri dong mwn. Bini kafalao takmanai swdwptini mung lirnai dong: be
jabai, “Nwtifwrni arw songsarni inaimanini bima, mung dangka Babil.” (Nujahojanai 17:1-5)

Finnai: Nujahojanai 17:1-5, ao Jisua Babil-kou sase gwja arw fantao rongni kosab gannai nwti hinjao hwnnanwi
bijirdwng. Biw mase gwja junarni sayao jiraidwng, biha mwnsni koro arw gongji gongfwr dong arw biw gwhang
dwifwrao jiraiw.

Nujahojanai 12 balabao hwnai
hinjaoni nerswna ma?

Finnai: Nujahojanai 12:1-6 ao sanni kosab gannai sase gwtar
hinjaoni swmwndwi hwnai dong. Study Guide 20 ao jwng be gwtar
hinjaokou Iswri mwndlijwng ruju naini swmwndwi swiwngbai,
jaia gaoni haoa, Jisu-jwng switwni swmwndw lakiw. Nujahwjanai
12 balabni swmwndwi jwng Study Guide 23 ao gwtouwi foraigwn.



Baibelni nabini raoao sase
nwii hinjaokou ma fwrmaiw?

“0 mansini bicajla, Jerusalem siklanw bini mugwitao tao maonaikou
mitihwdw! “Antai nwngw gaoni mohor gwsayao borsa kalamnanwi gaoni
nam dangkayao swnarnanwi nwtini haba maobai, ar boibw lama tabaigra
fwrjwng jinahari kalamw! Jainw nwngkou hastaiw, nwngw bijwngnw lwgw
jayw.”(Esekiel 16:2, 15)

Finnai: Jwrwi gwtar hinjaoa gwtar mwndlikou fwrmaiw jaia Jisujwng switwni
swmwndw lakiw, bi badinw nwti hinjaoa gwtar nongyi mwndlikou fwrmaiw, eba
switwao gwglwinai mwndli, jaia Jisujwng wswitwni swmwndw lakiw

(Jakob 4:4)

Nujahojanai 17 balabni “Geder Babil, Nwtifwmi
Bima" hwnnai nwti (mwndli) kou sinainw
hagwn na?

Finnai: Ou. Be guarwi mitinai badi mwnse lo mwndli dong jaia gaokou dabi kalam nanwi layw je biw hima
mwndli- Roman Catholic Mwndli. Catholic-ni mungdangka douri, John A. 0'Brien,-a bungdwng, “[Deobar-maninai]
falinaia Bima Mwndlini takwi gwsw kanghwnw thabai thadwng je Catholic nongyifra gaosra nanwi thangdwng.”"
Nujahwjanai 17 a0 hwnai aidafra bima Babil arw junarao ganaia pope-kantikou gwrwb hwyw:

A. Biw dhwrwmiafwrkou nasoi dwngmwn (6 siri). (15 arw 20 Study Guidefwrkou naidw.)

B. Biw fantao rong arw gwja kosab gandwngmwn (4 siri). Sorasonsra kamani jotumnaifrao pope-a rajfwlerni fantao
rongni kosab gannw, arw Catholic-ni cardinalsfra janjiao gwja kosab gannw.

C. Mwnsni koro gwnang junami (3 siri) sayao je hinjaoa jiraidwng biw dorsni hajwfwr (9 siri). Bekou boibw mitiw je
Rome, pope-kantini gahai maokulia, dorsni hajwfwrmni sayao lunai jadwng.

D. Bijunarha Iswrkou nindi naini dai dong (3 siri), be aidabw pope-kantijwng gwrwbw. (15 arw 20 Study Guidefwrkou
naidw.)

E. Biw firtimini rajafwrni sayao” sason kalam dwngmwn (18 siri). Alexander Flick-a bungdwng 1300 maitaiao,
pope-a “ise blabw bungfurluao ... oraini takwi nonga blabw arw dhwrwmni batrafrao gaswibw mulugni sasongiri.”
Be aidayao raobw firtimini raijwfwr arw swrkarfwr gwrwha.’ Sondeho gwia lasenw Nujahwjanai 17 ao pope-
kantikou bijirnai jabai.
Gwswao Laki: Gwbang fwsabgirifwmi gejerao (Huss, Wycliffe, Luther, Calvin, Zwingli, Melanchthon, Cranmer,
Tyndale, Latimer, Ridley, arw gubunfwrbw) fwrwngdwngmwn je pope-kantia be gwhwao dongmwn.?

1. John A.0'Brien, The Faith of Millions (Huntington, IN: Our Sunday Visitor, Inc, 1974), 401.

2.The Rise of the Mediaeval Church (New York: Burt Franklin, 1959), 575
3. George Eldon Ladd, The Blessed Hope (Grand Rapids, MI: William B. Eerdman’s Publishing Co. 1956), 32-34.

Babil,” swdwhni tar wngtia ma arw be hohainifrai
ujikangdwng?
“Ar biswrw hwnjlaidwng, “Fwi, jwngw gaonw lagai gongse nwgwr ar nokrang
nangjase gwjou durgo luni, jwngha bejwng nam dangka jagwn. Natai bebadi
kalamabla jwngw gaswi serkai ferkai jalanggwn. Obla FWRBUa hwnbai, ‘Nai,
biswrw mwnse somas ar boinibw raoa mwnse; ar biswrw bikou maojenbai,
biswrw dania jekou maonw hastaigwn, bifwrni madao mungbw biswr maonw
haya janai nonga. Fwi, Jwngw tahngnanwi biswrni raokou gulai gujai kalamni,
obla biswrw rao raijlainaiao gaojwng gao buji jlainai nonga. Binikainw bi
nwgwrni namkou Babil dwndwng, manwna biao gaswi firtimini raofwrkou
FWRBUa gulai gujai kalamdwng. Ar FWRBUa mansifwrkou gaswi firtimiao
serkai ferkai kalamdwng.’ (Jagaijennai 11:4, 6, 7, 9).

Finnai: “Babel”arw “Babil” swdwhfwrni wngtia “gurlai gujai.” Babil munga
babelni durgonifrai ujikangdwng, jaikou dwi bana Iwmnaini unao nokrang
nangjase gwjou dwi bana mwnhaya jase mijing lananwi musuka
kulumgrafra lunai jadwngmwn (4 siri). Natai Fwrbua biswrni raokou
gwnw gwtw kalam jwbdwngmwn, arw beni unao wrwi badi gurlai gujai
jananwi durgo lunaini kamanikou brawi bondo kalam nangdwng. Beni unao
biswrw be durgoni mungkou “Babel” (Babil), eba “qulai qujai” dwnbai. Beni
unao Gwjam Rodaini somao, dularai mulugni musuka kulumgra Babil raijw uji kangbai; be lswrni mansifwmi, Israelni
bisarumwn. Be bereka gwnangmwn, maniywi, Iswrni mansifwrkou nasoigra, duga, arw musuka kulumgramwn
(Jeremia 39:6, 7; 50:29, 31-34; 51:24, 34, 47; Daniel 3 arw 5). Jesaia 14 balabao, Iswra Babilkou Switan-
jwng rujudwng manwna Babil-a Iswrni kamani arw Bini mansifwrni takwi wrwi badi bereka arw songhar kalamgra.
Nujahwjanai-ni Gwdan Rodaiao, “Babil” ni swdwbkou mwnse dhwrwmni raijw-kou fwrmaidwng jaia Iswrni atmik
Israel —Bini mwndli-ni bisaru (Nujahojanai 14:8; 16:19).

(Nujahojanai 17:5) ao bijirmai nwti bima
Bahilni bicajwfra swr jakw?

Finnai: Biswrw makase mwndlifwr jaifra gibiao bima Babilni gwrwnti

fwrwngnaini jenga hengta hwdwngmwn arw hikou biswrw geder fwsabnaini

gabjrinai [Protestant Reformation]-ni somao nagardwng. Natai biswrw unao bimani bwswn

kantifwr arw akol akufwrkou nwkwl kalam nanwi bijwng gwglwi fabai. Raobw aijwa nwtiwi

sari jaya. Bi badinw Protestant bicajw mwndlifrabw gwglwi kanaiao sari jaya. Je mwndli eba songstha-a
Babilni gwrwnti fwrwngnaifwr arw hudafwrkou layw biw mwnse gwglwinai mwndli eba bicajw jayw.
Bini kainw Babil-a mwnse nokorni mung jerao mwnnwibw Bima mwndli arw bicajwfwrjwng lwgwse
jayw jaifra gwglwibai.

Nujahojanai 17 ao bima Babilkou manw junami sayao ganai
nudwng? Junami wngtia ma?

Finnai: (Nujahojanai 13:1-7) ao Jisua pope-kantikou mwndli arw
swrkar jwng lwgwse janaikou fwrmaiw. (Guarwi mitinwbla Study Guide 20
kou naidw.) Nujahojanai 17 halahao, Jisua be mwndlikou (nwti hinjao)
arw be swrkarkou (junar) lwgwse blabw, gubunwi fwrmaidwng. Nwti
hinjaoa junarni sayao gananwi dong, bini wngtia mwndlia swrkarkou sason
kalamdwng.

Arwbao ma gubun gwhwfra pope-
kantijwng kouseti jananwi jwhnai
hwtwrni jataifwrkou fura kalam
gasenw dong?

“Obla nunaiao embufwr badi angw matam badua jiukou
nubai. Befwrw ajanggor jibou, junar arw nongkai

nabini kouganifrai ongkarbwdwng mwn. Befwrw

swmw gwnang hangkwfwr dintinai buhutfwrni jiufwr.
Bwlwgrasintar Iswrni gedert Sanao daoha nangnw takwi
be matam jiua songsarni rajafwrniao tahngnanwi biswr
gaswikoubw kouse kalamhwibai.”

(Nujahojanai 16:13, 14).

Finnai: (Nujahojanai 12:3, 4) ni ajanggor jibou, arw (Nujahojanai 13:11-14) ni
nongkai nabia (Nujahwjanai 13:1-8) ni junar eba pope-kanti-ni gejerao kousetini
(Nujahojanai 19:20) janaikou fwrmaidwng.

A. Nujahojanai 12 ni ajanggor jiboua musuka kulumgra Rome-ni gejerjwng Switani kamani
maonaikou fwrmaiw. (Guarwi mitinwbla Study Guide 20 kou naidw.) Be jwbnai bwtwrao gwtar
nongyi swmwndwni kouseti janaia Christian nongyi dhwrwmfwrbw dong jwrwi Islam,
Buddhism, Shintoism, Hinduism, Gwdan Jugni dhwrwm, manob dhwrwm, baidi baidi.

B. Nongkai nabia gwglwinai Protestantism-ni gahai jaiga United States America kou fwrmaiw,
jaia bi junarkou kulum hwnw dularai mulugkou bra brawi dwiden langnaini kamani
maogwn (Study Guide 21 kou naidw).

C. Junar-a pope-kanti (Study Guide 20 kou naidw).

D. Be mwntam gwhwfra: Christian nongyi dhwrwmfwr arw swrkarfwr, gwglwinai
Protestant kanti, arw Roman Catholic kantia Armagedon-ni takwi kouseti jagwn —
[swrni, Bini Ayen-ni, arw Bikou fwtaigra mansifwrni berekawi jwbtha daoha nanggwn.
Be kouseti kounw Jisua Nujahojanai 18:2 ao“Geder Babil” bungdwng.



Songsthafra mabrwi gubun
gubun rwkwmni nemkantifwr
thablabw kouseti janw hagwn?

“Be sa-ji rajafwrni tahngkia mwnseanw, arw biswrw
gaoswrni bwlw arw ektiarkou be junarnw hwgwn”
(Nujahojanai 17:13).

Finnai: Nujahojanai 16:13, 14 a0 bungw, "embufwr

badi badua jiufwr,"jaifra “buhutfwrni jiufwr,” biswrw

swmw gwnang hangkwfwr dinti nanwi biswrkou kouseti

kalamgwn. Jiuma kanti —be jabai gwtwifra gwtangwinw

dong hwnnanwi fwtainai arw biswrw gwtang mansifwr jwng swmwndw lakiw — be badi fwtai naia biswrkou kouseti
kalamgwn. Switan arw bini arfofra biswrni angw gwtwifwrni jiufwr jananwi biswmi sigangao nujagwn, gwdwni
nabifwr, swrgwni arfofwrni mohor lananwi nujagwn (2 Korintiari 11:13, 14), arw emonki Gaonw Kristo jagwn
(Matai 24:24) — be nongkai swmw nangtao maonaifra songsarkou fwtai hwgwn je biswrw swrgwni gejerjwng
dwiden jadwng (Study Guide 10 kou naidw). Be nongou batra je gaswibw mwntam dhwrwmfra fwtaiw je gwtwifra
gwtangwinw dong:

A. Catholic kantia Mariam arw gubun gwtwi dhwrwmni gagifwrniao aros kalamw arw fwtaiw je biswrw swmw
gwnangfwr jwng biswrni mansifwrkou bwr hwgwn.

B. Christian nongyi dhwrwmfra jiumafwrkou kulum naini fwtai naiao bungfob nanwi dong. New Age dhwrwmao
-gwtwifwmni jiumafwr jwng railai naini takwi “dwitaiw”.

C. Gaoni dhwrwmkou nagargra Protestant kantia fwtaiw je gwtwifra gwtwi nonga natai, bobekani, swrgwao eba
nwrwkao gwtangwi dong. Beni takwinw biswrw Switan jwng bomrai jagwn jebla diabolfra gwtwifwrni jiumafwr
jananwi nujagwn.

Ma fapfwmi takwi Iswra Babilkou raga

jwngnanwi dong?

“Babil geder-a gwglwibai” (Nujahojanai 18:2).".. arw biw

buhutfwrni kamigra jabai, gaswi badua jiufwrni mwnse jwbtesali jabai. ...
Nwngni jadu jwng gaswibw hadorfra bomrai jabai”
(Nujahojanai 18:2, 23 KJV). “Firtimiao kamigra gaswibw subungfra bini
sua gwnang draka bidwi arw bini kurini jinaharikou lwngnanwi fejwbbai”
(Nujahojanai 17:2, 4; 18:3). “Buhumni rajafra bijwng jinahari kalambai”
(Nujahojanai 18:3).

Finnai: Gwglwinaini wngtia jabai Baibelni switw arw switw Iswrkou kulum
nainifrai gwjanao jangarlangnai (2 Petor 3:17, 18). Binikainw, Iswra Babilkou
ragajwngdwng (1) Jiuma kantini gejerjwng gajri jiufwrkou hangkrai nanwi
diabolfwrjwng swmwndw lanaini takwi (2) Tarwinw gaswibw songsarkou biw
swiwi naijwng, diabolni jiufwrjwng bomrai jwbbai. Baibelao swiwi naia mwnse



mugwi janai (Boson Bijap 12:22). Babilni draka bidwia, jerao gwrwnti fwrwngnaifwr dong, jaifra bikou lwngw
biswrkou gurlai gujai arw tor gwiywi kalamw arw biswrw atmik jiuao fenanwi thayw. Beni faraktiao, mwndlia Kristoni
hinjao gwdan (Nujahwjanai 19:7, 8) arw biyw Bikou onw arw biyw Bikou lo maniw — jaikou Jisua bungdwng beni
wngtia Bini hukumfwrkou maniw (Johon 14:15). Binikainw, beao pope-kantikou bungnai jadwng je biyw gaoni
haoa, Jisukou engar langbai (Jakohb 4:4) arw bini ongaywi biyw hefajab mwnnw takwi ayenni berekawi swrkarjwng
swmwndw lakibai (mwndli arw swrkarni kouseti). Bijwng lwgwse, Babil-a“mansifwrni atmafwr” kou lananwi befar
falangini karbar kalamw (Nujahojanai 18:11-13); Binikainw, Iswra Babilkou dai gwnang homdwng manwna
biyw mansifwrkou Iswrni besen gwnang bicafwr sanna lasenw falangiyariao befar kalamgra mungafwr-sw kalambai.

Babil-ni draka-ao ma gwrwhti
fwrwagnaifwr dong jaia mansifwrkou
atmik jiuao fehwyw arw gurlai gujai jahwyw?

Finnai: Swmw nangtao, Dinwini Protestant kantini makase boini krui gahai dhwrwmari bwswntifra
Baibelaonw gwia. Bi hudafra Rome-ni bima mwndli nifrai Protestant mwndlifrao labwnai jadwng, jaia
hifwrkou musuka kulumgra dhwrwm nifrai labwnai jadwng. Bifwr makase gwrwnti fwrwngnaifra:

A. lswrni Ayen-a swlai-swlo jabai eba bwkarnai jabai. Iswrni ayen-a mabla babw swlai-swlo kalam jaya eba
bwkar jaya (Lukas 16:17). Be bwlwgra fwrman-ni takwi Study Guide 6 kou naidw.

B. Mansini jiuma-a twirwnga. Baibelao“jiuma”arw “atma” kou prai 1,000 kebsim hwnai jadwng. Natai
bifwrni gejerao kebsebw jiuma-ya twirwnga hwnnanwi bungnai jayakwi. Mansifra twigra (Job 4:17),
arw Jisuni kebnwi fwifin naini sigang raobw twirwngyi jiukou mwnnai nonga (1 Korintiari 15:51-54). (Guarwi
mitinaini takwi Study Guide 10 kou naidw.)

(. Fapifra oraisomni lagwi nwrwkao kambai tayw. Baibela fwrwngw je fapifra orao mwnnwibw jiuma arw
swlerbw kamjwbgwn (Matai 10:28) (tangnai nifrai bwkar jagwn). Oraini som nwrwkao swinang naini
swmwndwi Baibelao fwrwngnai gwia. (Furawi miti naini takwi Study Guide 11 kou naidw.)

D. Dwiao dwbwi hwnanwi baptisma hwnaia gwnangti gwia. Sastwrao baptismakou dwiao dwbwi hwnanwi
baptisma hwnaikou lo gonaiw. (Mitibaonaini takwi Study Guide 9 kou naidw.)

E. Deobarsana Iswrni gwtar din. Jebw swnglu gwia lasenw, Baibela fwrwngw je Iswrni gwtar
dina snini Sabbath san- Sunibar. (Furaywi miti naini takwi, Study Guide 7 kou naidw.)
Gwswao Laki: Be gwrwnti fwrwngnaifwrkou, kebse fwtaibla, “gurlai gujai” labwnw najaw (beni takwinw
“Babil” swdwhni tar wngtia) arw Sastwrni bwswnkou bujinw gwbrap jayw.



Mwnse Gwtou Sannaini Batra

Be mwnse gwtou sannaini batra je makase mansifra mitia lasenw Babilni draka bidwikou lwngbai tadwng.
Janw hagou befwr gaswibw nwngni takwi gwdan batrafwr. Bidibla, nwngkou dwiden naini takwi Iswrniao
aros bidw (Matai 7:7, 8). Beni unao Sastwrkou naigirdw (Tonhorjanai 17:11). Somaikira ladw je
jerao Jisua dwiden langgwn beaonw thanggwn hwnnanwi, arw Biw nwngkou mabla babw gwrwngtiao
dwnnainonga (Johon 7:17).

Armagedoni daohayao swr Fwrbuni farsi thagwn?

Finnai: Be jwhtha daohayao, swrgwni arfofwr (Ebraiari 1:13,14;
Matai 13:41, 42) arw Iswrni jwbtha mansifwr (Nujahojanai 12:17) -
biswrw Jisuni farsi jagwn, Jisua swrgwni santrifwrkou dwidengwn
(Nujahojanai 19:11-16) Switan arw bikou hefajab kalamgrafwri
berekawi. Iswrni jwhtha mansifra biswrni gejerao jagwn jaifra Babilni
nongkai bakaifwrkou najaonai nonga (Study Guide 23 kou naidw).
Biswrw befwrni takwi miti jayw (1) Biswrni Jisukou onnai
(1Johon 5:2, 3), (2) Biswrni switwta arw Biniao fwtainai
(Nujahojanai 14:12), arw (3) Bini bwswn arw
hukumfwrkou biswrni maninai (Nujahojanai 12:17;
Johon 8:31, 32).

Iswmi switw arw Switani swiwi naini jwhtha
daohayao Switani swiwa ma badi jagwn?

Finnai: Switana Iswr arw Bini bicakou mugwinaini takwi, bi arw bini diabolfra gwtar
arfofwr arw gahai Kristian dhwrwm fwsaografwr badi jaflagwn
(2 Korintiari 11:13-15). Biw gaoni farseting ma badi fwrman dintiflagwn je biswrw
wrwi badi dhwrwmia, atmik, arw Jisu badi je be firtimiao praianw bijwng bomrai jagwn
arw bini unao thanggwn (Matai 24:24). Beao sondeho gwia je jwrwi biw marugwran
fwtarao Jisukou anjart ladwngmwn, bi badinw biw Baibelkou bahaigwn
(Matai 4:1-11). Switani burkai naia wrwi badi jukti gwnang santaona je biw
swrgwni fantamni fanse arfofwrkou bomrainw hadwng, Adom arw Haoa, arw dwi
bana somao, dain mansifwrkou nagar nanwi firtimini safrwmbw mansifra bomrai
jajwbdwng.

Switani berekawi Iswrni bitangkia ma?

“Iswrni ayen arw Bini sakki! Biswrw be raofwrjwng bungabla, biw benw
manwna biswrniao sranga gwia” (Jesaia 8:20 KJV).

Finnai: Iswra oraibw switw jwng Switani
swlwinaikou berekawi hwftayw. Jebla maru gwranao
Switanjwng anjart lajadwngmwn, obla Jisua gole
gole Sastwrnifrai bwswnfwrkou bungdwngmwn
(Matai 4:1-11). Geder Babilni Baibelni nongyi
hudafwrni swmwndwi, Iswra Gaoni jwbtha
mansifwrni gejerjwng switwkou bunggwn. Biw
rwkha kalamgwn je Babil-a nongkai gaham radabkou
fwsaodwng (Galatiari 1:8-12), jaini gejerjwng
lakh lakh subungfra bomrai jabai arw gwmabai.
Bini berekawi dab dab jaigafrao Iswrmi fwsaonai
aidafra Nujahojanai 14:6-14 ni geder satam
arfofwrni radabfwrao hwnai jadwnag, jaikou jwng da
27 Study Guidefwrni fariao gu Study Guidefwrao anjart kalamna naidwng. Befwr mwntam swmw nangtao radabfra
Switani swiwinaifwr arw nwkwlifwrkou nuja hwyw arw sabodan kalamw arw Iswrkou kulumnw arw Bikou maninw
mansifwrkou lenghordwng, jiujwng lo nonga natai Baibelni switw jwng.

Iswrni jwhtha mugani sabodan arw mijingni radabfra gwhwm
gwnang jagwn na?

“Bini unao angw sase arfokou

swrgwnifrai ongkarbwnai nubai. Biha

gedert ektiar dong mwn, arw bini

mohimajwng gaswibw buhuma

gwjwng jabai”

(Nujahojanai 18:1).

Finnai: Sastwrao, arfofra tandwifwr

eba radabfwrkou fwrmaiw

(Ebraiari 1:13, 14). Iswmi jwbtha

kaolainaikou sase geder arfojwng fwrmainai

jadwng biw wrwi badi bwlwgra je gaswibw

songsara Iswrni switw arw mohimajwng

gwjwng jajwbbai. Be jwbtha, lswmi hwnai radaba
gaswibw songsami subungfwrnisim thanggwn
(Nujahojanai 14:6; Markus 16:15; Matai 24:14).



Jaifra Babil-ao dong biswrkou
Jisua ma jwhtha gwnangtar
kaolaigwn?

Finnai: Biw bunggwn, “Bini unao Swrgwnifrai bebadi bungnai

kwnabai, “Ongkarbw angni mansifwr bi nwgwmifrai ongkarbw!

Bini fapni bahagw lafanw nanga; bijwng sajai hwfajanw

nanga! Bini fap-a swrgwsim nanghwibai, arw bini inai haba

maonaifwrkou Iswra gwswkangbai” (Nujahojanai 18:4, 5).

Onnanwi nwjwr hw je Jisua Babil-ao thanai gwbang mansifwrkou

“angni mansifwr”bungdwng. Babil-ao lakh lakh switw Kristianfwr dong jaifra

be sabodan hwnai bwswnkou kwnaferakwi. Be mansifra Fwrbukou boinikrui onnw, arw Jisua bungw je hiswrw Bini

bicafwr.

Jaifra Jisukou onnw natai Babil-ao dong jebla Jisuni kaolai
Ikou kwnagwn obla biswrw mabrwi finnaikou hwgwn?

Finnai: Be gograyao gwiyi angha gubun mendafwrbw dongbaow. Bifwrkou angw labwtarnanggou; bifwrw angni
raokou kwnasonggwn, arw sase laokarninw mwnse lo falw jagwn. ... Angni mendaya angni raokou kwnasongw;
ang bifwrkou mitigou, arw bifwrw angni un un fwiw” (Johon 10:16, 27). Babil-ao thanai gaoni bicafwrkou Jisua
sinaiw. Beni ongaywi, be fwjwbsrang janaini sigang Jisua biswrkou Babil nifrai baherao lenghor naini takwi somaikira
layw. Arw, boini kruibw rongja naini batraya benw je, Jisuni mansifra jaifra Babil-
a0 dabw dong, biswrw Jisuni raokou kwnasonggwn arw sinaigwn arw binifrai
rwikhatiao ongkarbwgwn.

Gwswao Laki: Be Nujahojanai 14:6-14 Satam Arfofwrni Radabni qu
farifwrni gejerao sniti Study Guide. Beni unao jwngni Study Guide-a Iswni
jwbtha mwndlini swmwndwi altuawi bijirnai jadwng jaini gejerjwng

nwngtanga be mwndlikou sinainw hatargwn.

Nwngtanga Babil-ao dongbla, binifrai
ongkar bwnaini takwi Jisuni gwnangtar
kaolainaikou nwngtanga bini finnaikou
hwnw gwsw jadwng na?

Nwngni Finnai:

Nwngni Swnglufwrni Finnaifwr

1. Binifrai ongkara lasenw bikounw fwsabnw takwi Babil-aonw thanwswi nama?

Finnai: Nonga. Jisua bungdwng Babil-a songhar kalam jasigwn, fwsabnw nonga. Biw gaoni draka bidwikou
(gwrwnti bwswn kanti fwrwngnaifwr) lwngnanwi mijing gwiyi febai (Nujahojanai 18:2-6). Be jahwni
takwinw Jisua gaoni mansifwrkou binifrai baherao lenghordwng (Nujahojanai 18:4).

2. (Nujahwojanai 16:12) ao hwnai Sanjani rajafra swr?

Finnai: Sanjani rajafra swrgwni Rajafwr (Bifa arw Bica). Biswrkou sanjani rajafwr bungnai jadwng manwna
biswrw be firtimiao sanja dignifrai fwigwn. Bidintini takwi, gahaiao hwnaifwrkou nwjwr hwdw:

A. Jisuni kebnwi fwifinnaia sanjanifrai fwigwn (Matai 24:27).
B. Iswrni mohimaya sanjanifrai fwiw (Esekiel 43:2).
C. Nujahwjanai mohor hwgra arfoa sanjanifrai fwiw (Nujahojanai 7:2).
D. San-a, Jisuni nerswn, sanjanifrai sikang bwyw (Malaki 4:2).
3. Babil gwglwinaini sabodan hwnaia ma babil-a sigang gwglwiakwi?

Finnai: Nongou. Sigangao, gwbang mwndlifra jaifra Babilni gejerao dong biswrw Jisu jwng switw, gwra arw
gwjouwi gosong bwhai. Be mwndlifwrni fosongirifra gaojwng gao gaosra nanwi dongmwn blabw biswrw
dhwrwm sibisula mansifwrmwn. Jaifra Baibelao thanai gaswibw switwfwrkou dihunnw gwsw hwktab nanwi
naigir dwngmwn. Dinwi gaswibw mwndlifra gwglwiakwi. Theubw, jai mwndlia Babil bima mwndlini gwrwnti
bwswn kantifwrkou fwrwngw arw bini hudafwrkou maniw biswrw bini gwglwinai bicajwfwrni gejerao janw
hagou.

4. Jebla Babilnifrai baherao ongkarnw lenghorbai, obla Kristian-a boha thangnw?

Finnai: Jaifra Iswrni hukumfwrkou maniw, Jisuni fwtai naikou lakiw bi mansifwrkou naigima dihundw, arw bi
mansifwrjwng lwgwse thafadw jaifra dularai mulugao Satam Arfofwrni Radabkou fwsaodwng
(Nujahojanai 14:6-14). Study Guide 23 —a Iswrni jwbtha mwndlini swmwndwi bijirgwn.

5. (Nujahojanai 17:12-16) ao hwnai 10 rajafra swrkou fwrmaiyw?

Finnai: 10 rajafra songsarni gaswibw raijwfwrkou fwrmaiw. Daniel 2 balabni musukani atingni 10 asifra
arw Daniel 7 balabni gilu balu junarni 10 gongfra Europe-ni 10 raijwfwrkou fwrmaiw. Theubw, Nujahwjanai
11 balabnifrai 18 balahsimao beni wngtia guarwi“firtimini rajafwr” eba “gaswibw raijwfwr” jalangdwng.
(Nujahojanai 16:14; 18:3 kou naidw.)

6. (Nujahojanai 16:13, 14) ao hwnai nerswn “embufwr”ni wngtia ma?

Finnai: Embua gaoni adarfwrkou salaijwng bwnanwi jayw, be nerswni wngtia jabai gubun raofwrjwng
bungnaini nwkwli banta be da dularai mulugao swlibai thadwng. Onnanwi gwswao laki je gaswibw swmw
nangtao maonaifra, gubun raofwrjwng bungnw hanaini bantayabw, mwnse lo fwrman kalamw, be jabai
gwmwtao gwhwjwng sw maonw hayw. Baibel-a jwngkou fwrmaiw je be gwmwtao gwhwjwng maonaia
Iswrnifrai eba Switanifrai janw hagou. Beni ongaywi arwbao bijirbaow je Switana, sase arfo badini mohor
lanaia (2 Korintiari 11:14), gwmwtao gwhwjwng wrwi badi swmw nangtao kamani maogwn je gaswibw

songsara bomrai jagwn arw bini unao thang jwbgwn (Nujahojanai 13:3). Be somao, Switana nwkwli gubun
raofwrjwng bungnaini bantani gejerjwng arw swmw nangtao maonaijwng gaswibw rwkwmni mwndlifwr arw
dhwrwmfwrkou kouseao labwnw kamani maodwng — bifwrjwng lwgwseao musuka kulumgra dhwrwmfwrkou
bw. Biswr mwnfrwmbwa be gubun raojwng bungnai arw swmw nangtao maonaikou gubwini fwrman sangwn.

Jwngw Jiumafwrkou Anjart Kalamna Naitar Nangou

Baibela jwngkou jiumafwrkou anjart kalamna nainw takwi sabodan hwdwng. "Angni onjagra lwgwfwr, angniao
gwtar jiu dongo hwnnai manikounw gwtar jiu dong hwnnanwi dafwtai; biswrni jiufra Iswmifrai nonggou

na nonga, bekou anjart la. Manwna jeracbw nongkai nabifwr ongkarbai” (1 Johon 4:1). Biswrw Baibelni
bwswnkou gonaiabla biswrw nwkwlifwr (Jesaia 8:19, 20). Beni ongaywi, jaifra sannwi-howi bra brawi arw
miti nanwibw Iswrkou mania biswrnw mabla babw Gwtar Jiuni switw bantakou hwnai jaya

(Tonhorjanai 5:32). Gubun raofwrkou bungnaini switw bantaya dong. Gaoni bimani raokou nagar nanwi
gubun raofwrkou rwkha rwkha rainw hanai arw jai raofwrkou Iswrni bwswn kwntagraya sigang bi raofwrkou
rwngamwn be swmw nangtaoni batra (Tonhorjanai 2:4-12). Iswra be bantakou bahaiw jebla Gaoni
jwhnai mugani radabfwrkou gubun raofwrao gubun fwrnw kwntanw gwnang jayw. Bekou Pentecostni somao
gwnangtar jadwngmwn manwna bi somao 17 raofwrni hanjafra bi raijw rajafwrmi gejerao dongmwn arw Bini
selafra bi gaswibw raofwrkou rwngtaramwn.

Gwdan Jugni jangkritaia mwjang arw gajrini gejerao jwbtha daoha nangnaiao
geder fao gelegwn nama?

Finnai: Beao jebw sondeho gwia! Be befwrjwng gwrawi dongfajwbw naikanggra, mitihwgra, arw jiuma
kanti. Jiuma kantia firtimini jwbnai bwtwrao dersin fao gelegwn. Bijwng lwgwsewi nwkwli gubun raofwrjwng
bungnai bantani gwmwtao gwhwjwng kouse jagwn arw dularai mulugao mwndlifwrni jwbtha kouseti janaia
jiuma kantini gejerjwng buhumkounw hasib badi sibjwbgwn. Gwdan Jugni Jangkritaini fwtainaiao jiumafwr
jwng swmwndw lakinai arw finjwnwm lafinnaia gwdwni musuka kulumgra dhwrwmni fwtainai jaia gwrlwiwi
be jugni gwdan kosab. Je nongkai batrakou Switana Eden bariao Haoa nw bungdwngmwn: “Nwngw tarwinw
twigubwinai nonga” (Jagaijennai 3:4), be eke fwtainaianw ‘jiumaya twirwnga’ hwnnaini fwtainai jaia
firtimini mansifwrjwng swmwndw lakinw hayw. (Twinaini swmwndwi furaywi mitinwbla Study Guide 10 kou
naidw.)

Daniel 7 balab arw (Nujahojanai 13, 17), arw 18 balabfrao Iswra kristoni-hengta,
eba pope kantini kamanifwrkou rwkha rwkhawi dintiw. Kristo-hengtani
swmwndwi Sastwrao arwbao dongbaow nama?

Finnai: Ou. Bi junar, eba kristoni-hengta, bini gwhwa (eba bini kamanifwr) Gwjam arw Gwdan Rodaifrao
komwiblabw gu kebsim hwnai dong: Daniel 7; Daniel 8,9; Daniel 11; Nujahojanai 12; Nujahojanai
13; Nujahojanai 16; Nujahojanai 17; Nujahojanai 18; arw Nujahojanai 19. Tarwinw, jebla

Iswra qu kehsim eke gwhwkounw gole gole sabodan hwhai thabla, beni wngtia Biw jwngkou kwnasong janw
lubwidwng!

9. Switani raijwa “Babil” hwnnai Babelni Durgoao
jagaijen dwngmwn nama?
Finnai: Nonga. Bini raijwa bi somao jagai jendwng jebla Switana
Iswrni bereka swrgwao jujidwngmwn. Jesaia nabia Lucifarni akol akukou Babilni
raja gwglwinaijwng rujudwng (Jesaia 14:4, 12-15). Jebla nifrai fap-a ujikangdwng bi somnifrainw Iswra
Babilkou Switani raijw hwnnanwi sandwng. Iswrni raijwkou fwjwbsrang nanwi gaoni raijwkou fosong naini takwi
Switana siman lananwi bitangki ladwng. Jisua bungdwng mwnnwi lo lama dong (Matai 7:13, 14). Safrwmbw
mansifra jwbnai bwtwrao Jisujwng nongabla Babiljwng kouseti jagwn. Be twinai arw tangnaini batra. Jaifra
Jisukou sibiw arw hefajab kalamw biswrw Bini raijwao basai jagwn. Jaifra Babilkou hefajab kalamw biswrw
fwjwbsrang jagwn. Arw tirangta lanaini takwi ise lo som dongswi. Beni takwinw Babilni jenga Jisuni jwbtha
sabodan hwnaikou kwnasong naia jwbwt gwnangtar jabai.

10. (Nujahojanai 16:12), ao Euphrates Dwima gwran ran nanwi sanjani rajafwrni takwi
lama banai nanwi hwnaini wngtia ma?

Finnai: Media hadomi gahai santri Darius-a Babil raijwkou gaglwb naini sigangao, nwgwmi gor singjwng Euphrates
Dwima bwhwi naikou fangte nanwi, gubun farseting mansi banai nai bilwma-ao hogar nanwi hwdwngmwn. Be
dwimakou gubun farseting bwhwi hwnaia Darius-ni santri hanjafwrkou bi dwimani gwran janai lamajwng hor gejerao
nwgwrni gor singjwng habnanwi Babil nwgwrkou gaglwbdwngmwn. Nujahwjanai-ni nabini raoao, dwini wngtia
mansifwr (Nujahojanai 17:15). Bi badinw, Euphrates dwini wngtia “Geder Babil"ni, hefajab kalamgrafwrkou
fwrmaiyw, bi dwimani gwran ran naini wngtia Babilkou hefajab kalamgrafra Babilkou songhar kalamnw Babilni
bereka jagwn (Nujahojanai 17:16).

Beyao Nwngtangni Bibungti Eba Swnglupwrkwo lirnanwi Swngdw

Be Study Guide a 27 fariaoni mwnselo!

Mwnfrwmbw aidaya gwmwtao nwngoutarfwrjwng bungfobna dong bifwrw nwngkou
arw nwngni nokorkou swlaihwgwn arw oraisomni lagwi jwrnaini mijing hwgwn.
Be forainaiao dwidengra mwnfrwmbw bijabkou nagamw nanga!

Study Guide 15: Kristoni Hengtaya Swr?

Study Guide 16: Nokrangnifrai Arfoni Radabfwr
Study Guide 17: Iswra Bitangkifwrkou Banaidwng
Study Guide 18: Tik Somaonw!

Study Guide 19: Jwbtha Bisar

Study Guide 20: Junarni Hangkw

Study Guide 21: USA a Baibelni Bhobisot Baniao
Study Guide 22: “Gubun” Hinjao

Study Guide 23: Kristoni Hinjao

Study Guide 24: Gwnwkw arw Jadugwrfwrkou Iswra Tulunga hwyw Nama?
Study Guide 25: Iswrniao Jwng Bhorsa Kalamw?
Study Guide 26: Onnaia Gwsw Swlaiw

Study Guide 27: Unfinlia

Nwngthanga jwngni sigangni 14 Study Guides-kou nubai na? Nuakwibla, be hwnai tongao lirhortardw.

Gubwirao Bilai | 22]

Fwrmaiti bilaikwo phwjwbnaini sigang onnanwi be aidakwo phoraiyw. Gaswibw pinnaifwrkow porainai guidao
mwnnw hagwn. Thar pinnaikwo dagi hwdw. (1) ao tanai anjimapwra thar pinnaipwrni onjimakwo dinthiyw.
Formkwo abung kalamnw takai onnanwi “Adobe Reader”bahaiyo.

1. “Babil” swdwbni wngtia ma? (1) [ Baibelni switw arw switw Iswrkou kulum nainifrai
[ Gurlai qujai bima mwndli arw gubun mwndlifra bini gwrwnti
[ Bomraigra fwrwngnaiao gwglwibai.
[ Jujigra 7. Mwnprwmbw nerswnni sigangao
2. Baibelni nabini racao hima Babilkou tanai hangkwni hangkwkwo nwiti
swrkou fwrmaiw? (1) kwndwao bini swdwbari wngtini
[0 Raijwfwmi Kouseti sigang dwnw. (9)
[ Pope kanti
[0 Jisuni bima, Mariam NERSWN NONGGUBWIGOU WNGTI
3. Bima Babilni bicajwfra swr? (1) A. Hinjao f: Jisu an Bif‘i Bifa
I Gwdan Rodaini aijwfwr — Priscilla, Elizabeth, arw B. Dwi + Gurlai gujai kalamgra
Dorcas nongkai bwswn
L C. Junar A. Nonakai dh
[ Europe-ni ranifwr o SOI‘1tg al dhwrwmao
[0 Jai mwndlifra bima Babilni gwrwnti bwswn D. Sanjani rajafir ) MWI anll maonal
kantifwrkou maniw arw bijwng jiu kamiw E Nonghainabi wndi .
4. Gwja junarao jirainai bima Babilni F. Babilni draka ’ Tar'ldW| eba ada
nerswna ma? (1) - A. Rq!kant|n| gwhw eba
[ Mwndlia swrkarkou sason kalamnai, jaia bikou 6. Jirajafur A fayw
hefajab kalamw H. Ajanggor Jibou : SUbU’.‘fG‘IN/ Gwbang
[0 Aijwira junarfwrkou mwjangwi fwrwngnw hayw 1. Arfo mansiwr
A.  America-ao Protestant-
[ Aijwfra gananwi thanangou arw tabai nanga 1. Babil Kanti
5. Babilni mobe gwrwngti dhwrwmni ' A Gulai guai
fwrwngnaifra mansifwrkou atmikao A Sondsarmi raitwfur
gurlai gujai kalamgwn? (4) ’ g )
[ Gwtarjuli janai
[ Twinaia undulangnai 8. Euphrates dwi gwran ran naini
[ Fapifra orainisom nwrwkao kambai thagwn nerswna makou fwrmaiw? (1)
[ Deobara lswrni gwtar din [ Jwbnai somao jwbwt dwini angkal jagwn
[0 Jiumafra, eba Jiufra, twirwnga I Jwbnai bwtwrao adami angkal jagwn
[ Dwiao dwbwina baptisma lanai [ Babil-a mansifwrni hefajab mwnnai nonga
[ Iswmi ayena bwkar jabai eba swlaiswlo jabai 9. Babil-a mwnse nokor jerao prai

gaswibw dhwrwmfwr arw mwndlifwr
dongjwbw. (1)
[ Nongou. [ Nonga.

6. “Babil-a gwglwibai” beni wngtia jabai (1)
[0 Sase arfoa swrgwnifrai gwglwibai.
[ Babil-ao banggri maodwngmwn.

10. Babil nifrai tarwi swr baherao [ Kristian nongyi dhwrwmfra
lenghorw? (1) [ Raijwfwrni Kousetia
23 Arfofwr 23 Lucifar [ Gwglwinai Protestant kantia
2310 rajafwr [ Jisu [ Nokrangni mansifra
11. Babilnifrai baherao ongkarnaini [ Pope-kantia
ongaywi gwglwinai mwndlikou gwsw 14, Jebla Jisua Gaoni mansifwrkou
fafin hwnw naja naia mwjangsin Babilnifrai baherao lenghorgwn obla
jagwn na? (1) biswrw binifrai ongkarbwgwn nama? (1)
=1 Nongou. =1 Nonga. [ Nongou. [ Nonga.
12. Babilni drakakou lwngnaini wngtia 15. Gwbang mansifra Babilao dong natai
ma? (1) biswrw mitia. (1)
[ Jou fedua janai [ Nongou. [ Nonga.
[ Bijwng lwgwsewi lwngfanai 16. Nwngtanga Babil-ao dongbla,
[ Swlerao beram janai nwngw binifrai ongkar bwnw
[ Bini gwrwnti fwrwngnaijwng gurlai gujai janai Jisuni gwnangtar kaolai naikou
13. Jwbnai somao ma mwntam gwhwfra kwnasonggwn na?
kouseti jananwi Jisu arw bini [ Nonga. [ Nonga.

mansifwrni jenga daoha nanggwn? (3)

Arw gaswibw swnglupwrni pinnaikwo hwnw ti kalam!

Mung tisonnw takai nwngtangni mung, email arw janbung nomborkwo hw.
Nwngtangni unni guidefwrkwo mwnnw takai “Sabmit” ao dlick kalam

Nwngni mung :

Nwngtangni Email :

Janbung nambar :

Nwngtangni tong :

Nwgwr, Jilla: Raijw : Hadwr:
Pin: Bwisw takw : Atwn:

ﬁ Nwngtangni fwnangjab
fwrmaitikwo update kalam:

